
Irudi bakoitzari begiratuz zenbaki bat emaiozu testu bakoitzari.

Girtainaren oinean kortxozko eraztun
bat osatzen da. Saparen harat-honatak
geldiarazten ditu. Hostoa deslotzen da
zuhaitzetik eta erortzen. Adaxkari zakar
bat sortzen zaio eraztunaren gunean;
horrek zaurietatik begiratuko du.

Lurzoruan, hostoak kolore ilunagoa
hartzen du; emeki-emeki onddoek desegi-
nen dute eta animalia xeheek (bereziki
intsektuek) ihaurki gisa baliatuko dute.
Hosto hondarrek lurzoruko beste honda-
rrekin nahastekaturik, humusa deitzen den
lur beltz eta emankorra osatzen dute.

Udaberrian eta udan, sapak jangaiak
enborretik hosto puntaraino daramatza.

Udazkenean, egunak laburtzen eta aroa
freskatzen hasia delarik, zuhaitz hostodu-
nak ihardukitzen du jangaiak hostoetatik
hartuz eta bere enborrean, adarretan eta
erroetan metatuz.

Zenbakien bidez argazkiak ordenan ezar itzazu : hostoaren sortzetik erortzeraino.

Hiruzpalau lerroko testu bat egizu lau urrats hauek aipatuz.

